
GOUVÈNÈ CUOMO ANONSE ACHÈVMAN RANPLASMAN PON SPRAIN BROOK PARKWAY 

 

Pwojè enfrastrikti $21.7 Milyon NY Works ki sipòte 500 djòb 

 

Gouvènè Andrew M. Cuomo jodia te anonse achèvman yon pwojè transpòtasyon $21,7 milyon dola NY 

Works pou ranplase pon nò ak pon ki nan direksyon sid ki mennen Sprain Brook Parkway sou Wout 119 

nan Vilaj Elmsford, Konte Westchester. Pwojè a, sa ki te sipòte 500 djòb pandan konstriksyon an, fè pati 

nan inisyativ NY Works ki envesti nan amelyorasyon rezistans enfrastrikti enpòtan yo nan New York. 

Jiska dat, yo te repave plis pase 2,100 mèt wout ak plis pase 120 pon te ranfòse anba NY Works. 

 

“Pon Parkway Sprain Brook esansyèl nan sistèm transpòtasyon anba Hudson Valley, epi rebati yo se 

asire rezistans ak fyabilite pou ane kap vini yo,” Gouvènè Cuomo te deklare. “Sa a se achèvman yon lòt 

istwa siksè NY Works, kote New York te fè envestisman enfrastrikti esansyèl ki te sipòte nouvo opòtinite 

ekonomik epi kreye travay nan tout eta.” 

 

Nouvo pon yo ki pote Sprain Brook Parkway se yon travè inik, plizyè pout e chak mezire apeprè 180 pye 

longè. Pwojè a gen ladan konstriksyon nouvo fondasyon ak sipò an asye ki ranfòse, nouvo dal beton, ak 

ranplasman pilye pon an ki deja egziste. Seksyon wout 119 lan ak twotwa ki akonpaye l ki pase anba pon 

an te refèt e yo te enstale nouvo bòdi, ban piblik, ak poubèl fatra. Zòn lan te resevwa tou amenajman 

nan peyizaj avèk pyebwa erab, pye bwadchenn ak plantasyon ryegrass. Ou ka wè yon foto pwojè pon ki 

fini an la. 

 

Komisyonè Depatman Transpòtasyon Eta New York Joan McDonald te deklare, “Pwogram NY Works la 

non sèlman bay Nouyòkè yo travay ki pi nesesè, men li envesti nan enfrastrikti, sekirite, ak bote eta nou 

an. Sprain Brook Parkway resevwa yon mwayèn 100,000 machin pa jou. Nan ranplase pon sa yo nou te 

bay moun yo ki vwayaje sou SBP , ak nan wout 119 anba pon yo, yon enfrastrikti ki pi ansekirite, pi solid 

pou tout vwayajè yo.” 

 

Depite Nita Lowey te deklare, “Achèvman pwojè sa a vle di ke chofè yo gen konfyans nan pwoteksyon ak 

sekirite de pon Sprain Brook Parkway yo. Anplis pou kreye yon pasaj ki pi ansekirite, pwojè sa a te sipòte 

plis pase 500 djòb ak ranfòse devlopman ekonomik rejyon nou an. Antanke manm ki la lontan nan 

Komite Afektasyon Chanm lan, mwen te travay san relach pou ogmante envestisman enfrastrikti tankou 

sa ki rann li pi fasil pou vwayaje nan tout anba Hudson Valley epi sipòte kreyasyon travay nan tout 

kominote nou an.” 

 

Senatè Eta Andrea Stewart-Cousins te deklare, “Otomobilis yo nan distri mwen an kounye ap pwofite de 

yon pakou ki pi soup, pi ansekirite sou Sprain Brook Parkway nan Elmsford. Achèvman pwojè NY Works 

la se yon pati nan angajman nou pou envesti nan enfrastrikti pou avni eta nou an. Yon lòt bagay anplis, 

nan fason pou nou fè sa, yo te anplwaye preske 500 moun, sa ki te bay yon ranfò nan ekonomi lokal la.” 

 

Manm asanble Tom Abinanti te deklare, “Lè nou te kòmanse ak fini pwojè sa a, Gouvènè a ak Depatman 

transpòtasyon te demontre ke yo konprann enpòtans ki genyen nan amelyore enfrastrikti nou an ki sèvi 

bezwen ant eta yo, eta ak lokal. Pi bon enfrastrikti pon an se pi bon enfrastrikti pou tout moun. » 

